
062/25 - Kommunestyret 

  

Vedtak:   
Kommunestyret sluttar seg til at det vert gjennomført eit arbeid for å vurdere ei meir 
heilskapleg og formålstenleg organisering av VA-sektoren i Ålesundregionen. 
 
1. Etablering av eige IKS for Kongshaugen reinseanlegg vert utsett i påvente av dette 
arbeidet. 
 
2. I mellomtida vert Kongshaugen reinseanlegg drifta av Ålesund kommune, basert på 
inngått samarbeids- og driftsavtale mellom Ålesund og Sula kommunar. 
 
3. Det skal sikrast god administrativ og politisk styring frå begge kommunar for å følgje opp 
samarbeids- og driftsavtalen, og det skal etablerast fast samarbeid med deltaking både frå 
politisk og administrasjon for å sikre dette.  

 
Behandling: 

 
Votering: 
Det vart stemt punktvis over formannskapet si tilråding. Formannskapet si tilråding pkt 1 
vart vedtatt med 36 mot 11 stemmer. Desse 11 stemte mot: Å: Hans Kjetil Knutsen, Irene 
Årsnes, Elin Anja Drønnen, Ivar Østrem, Christoffer Syversen, Thor Hansen. Svein Rune 
Johannessen (AP), Jarle Hauge Steffensen (MDG), Karoline Stette (SP), Malena Strømmen 
Malakzadeh (R), Andrew Øystein Taylor (Uavh.). 

Formannskapet si tilråding pkt 2 vart vedtatt med 46 mot 1 stemme. Andrew Øystein Taylor 
(Uavh.) stemte mot. 

Formannskapet si tilråding pkt 3 vart einstemmig vedtatt.  



062/25 - Formannskap 

Tilråding:  
Kommunestyret sluttar seg til at det vert gjennomført eit arbeid for å vurdere ei meir 
heilskapleg og formålstenleg organisering av VA-sektoren i Ålesundregionen. 
 
1. Etablering av eige IKS for Kongshaugen reinseanlegg vert utsett i påvente av dette 
arbeidet. 
 
2. I mellomtida vert Kongshaugen reinseanlegg drifta av Ålesund kommune, basert på 
inngått samarbeids- og driftsavtale mellom Ålesund og Sula kommunar. 
 
3. Det skal sikrast god administrativ og politisk styring frå begge kommunar for å følgje opp 
samarbeids- og driftsavtalen, og det skal etablerast fast samarbeid med deltaking både frå 
politisk og administrasjon for å sikre dette.  

 
Behandling: 

Nytt pkt 3 fremma av  Hans Kjetil Knutsen Ålesundlista 

3. Det skal sikrast god administrativ og politisk styring frå begge kommunar for å følgje opp 
samarbeids- og driftsavtalen, og det skal etablerast fast samarbeid med deltaking både frå 
politisk og administrasjon for å sikre dette. 

 
Votering: 
Det vart først stemt over pkt.1 og 2 i kommunedirektøren si innstillig. Punkta vart 
einstemmig tilrådd. Deretter vart det stemt alternativt mellom kommunedirektøren sitt pkt. 
3 og forslaget til nytt pkt. 3 sett fram av Hans Kjetil Knutsen, Ålesundslista. Forslaget til nytt 
pkt. 3 frå Knutsen vart vedtatt med 12 mot 1 stemme. Sindre Nakken (AP) stemte mot.  

 
Kommunedirektøren si innstilling: 
Kommunestyret sluttar seg til at det vert gjennomført eit arbeid for å vurdere ei meir 
heilskapleg og formålstenleg organisering av VA-sektoren i Ålesundregionen. 
 
1. Etablering av eige IKS for Kongshaugen reinseanlegg vert utsett i påvente av dette 
arbeidet. 
 
2. I mellomtida vert Kongshaugen reinseanlegg drifta av Ålesund kommune, basert på 
inngått samarbeids- og driftsavtale mellom Ålesund og Sula kommunar. 
 
3. Det skal sikrast god administrativ og politisk styring frå begge kommunar for å følgje opp 
samarbeids- og driftsavtalen, og det skal etablerast faste samarbeid på ordførar og 
kommunedirektørnivå for å sikre dette. 

 
Saksgang: 
Saka er lagt fram til orientering i eigarskapsutvalet, og vert behandla i formannskapet og 
kommunestyret. 
  



Samandrag: 
Ålesund kommune og Sula kommune er i gang med å bygge eit felles reinseanlegg – 
Kongshaugen reinseanlegg – lokalisert ved Kongshaugstranda i Sula kommune. Anlegget skal 
vere klart til drift i 2028. Prosjektet følgjer plan både når det gjeld framdrift og økonomi. 

I 2023 vedtok kommunestyra (i K-sak 102/23) at Kongshaugen reinseanlegg skulle 
organiserast som eit interkommunalt selskap (IKS). 

Bakgrunnen for at saka no vert teken opp att er ein pågåande prosess i Møre og Romsdal, 
initiert av Statsforvaltaren, der kommunane er oppmoda om å vurdere meir effektive former 
for interkommunalt samarbeid. Dagens samarbeidsstruktur er fragmentert på ein måte som 
kan hindre effektiv administrativ og politisk styring. 

Ålesundregionen er i gang med dette arbeidet, og i sak F- 066/24 vedtok kommunen ein 
grunnavtale som skal danne utgangspunkt for ei samla gjennomgang av eksisterande 
samarbeidsmodellar. I tillegg skal ein vurdere nye samarbeidsområde. Det vert i desse dagar 
tilsett ein prosjektleiar for arbeidet, finansiert av Statsforvaltaren, og prosessen vil no kunne 
få fortgang. Ei ny vurdering av organisering innan VA-sektoren med sikte på god 
administrativ og politisk styring, er òg aktuelt. 

Etablering av eit eige IKS med avgrensa ansvar for drift av eitt enkelt reinseanlegg kan føre til 
ytterlegare fragmentering av tenesteområdet. Ein tenker no at ei meir heilskapleg vurdering 
av korleis VA-sektoren i regionen bør organiserast, derfor er nødvendig. 
  

 
Saksopplysningar: 
Denne saka tar føre seg problemstillinga om val av organisasjonsform for Kongshaugen 
reinseanlegg. 

Ålesund kommunestyre og Sula kommunestyre vedtok organisasjonsform for nytt 
avløpsreinseanlegg  i juni 2023. Gjennom vedtaka vart det bestemt at det interkommunale 
samarbeidet for nytt reinseanlegg skulle organiserast i eiga juridisk eining som 
IKS.  Tidspunkt for oppretting av selskapet var ikkje gitt i saka og denne organiseringa er pr. 
no ikkje iverksett.   

Som grunnlag for sak om val av organisasjonsform låg det føre eit kunnskapsgrunnlag som 
ein rapport, utarbeidd av konsulentselskapet Kinei (vedlagt). Rapporten konkluderte i korte 
trekk med at ei selskapsform for det nye felles avløpsreinseanlegget som IKS kunne vere 
hensiktsmessig. Rapporten drøfta også andre former for samarbeid m.a. 
vertskommunesamarbeid, tenestesal og offentleg oppgåvesamarbeid /offentleg-offentleg 
samarbeid. 

Bakgrunnen for at ein no tek saka om organisasjonsform for Kongshaugen reinseanlegg opp 
på nytt, er at det er sett i gang eit arbeid med å etablere eit meir heilskapleg 
interkommunalt samarbeid i regionen enn det vi har i dag. 

I 2024 initierte Startsforvaltaren, med bistand frå Nivi -analyse, ei kartlegging av 
interkommunale samarbeid i Møre og Romsdal. Rapporten syner at dagens samarbeid er 
fragmenterte, lite heilskaplege og kan vere til hinder for effektiv styring. 

Med bakgrunn i dette vedtok kommunane i region Ålesund ein grunnavtale for framtidig 
interkommunalt samarbeid med mål om å sikre ei meir effektiv og heilskapleg styring.   



Statsforvaltaren har gitt Region Ålesund (Ålesund, Sula, Giske og Haram) tilskot til ei 
prosjektstilling som skal jobbe med å effektivisere samarbeidet der både nye 
samarbeidsområde og nye modellar er aktuelt.  Dette er eit arbeid som startar opp i 2025 , 
med ein prosjektperiode for utgreiinga som er tre år. 

Vurdering av hensiktsmessig organisering som sikrar god administrativ og politisk styring er 
også aktuelt for VA- sektoren.  Etablering av eit eige IKS med avgrensa ansvar for drift av eit 
enkelt reinseanlegg vil innebere ei ytterlegare fragmentering, og bør kanskje sjåast på nytt. 
Denne saka vil drøfte korleis dette kan handterast. 

Om saka. 
Avløpsanlegget ligg geografisk i Sula kommune, og det er Sula kommune som har vedteke 
reguleringsplan for sjølve avløpsreinseanlegget og omkringliggande areal. Det er også Sula 
kommune som formelt har fått eit utsleppsløyve for anlegget. Ålesund kommune søker 
vidare Statsforvaltaren om løyve til å overføre avløp  frå  Ålesund til Kongshaugen. Avløpet 
som blir overført er frå tidlegare avtalte anlegg. Både Sula og Ålesund kommunar har pålegg, 
krav og fristar frå Statsforvaltar etter forureiningsregelverket, som er førande for prosjektet. 

Utbygginga av Kongshaugen reinseanlegg med tilhøyrande tilførselsanlegg er i full gang, og 
det er forventa at anlegget skal driftssettast tidleg 2028. 

Prosjektorganisasjonen som styrer utbygginga av nytt reinseanlegg med tilførselsnett er 
formelt organisert i Ålesund kommune, under verksemd Vatn og avløp. Fagressursar i Sula 
og Ålesund kommunar samarbeider tett og godt i prosjektet, som styrast gjennom eiga 
styringsgruppe der kommunedirektørane, fagansvarlege og relevante administrative 
ressursar frå begge kommunar er med.   

Gjennom kommunane sine vedtak om interkommunalt samarbeid som IKS for Kongshaugen 
reinseanlegg, vart det lagt til grunn oppretting av ny juridisk eining for anlegga som høyrer til 
Kongshaugen. Den nye organisasjonen må bygge ein heilt ny eining av leiing, plan- og 
driftskompetanse. Det er lagt til grunn at driftsorganisasjonen til Kongshaugen reinseanlegg 
skal ha ansvar for å  drifte og utvikle reinseanlegg med tilhøyrande leidningsanlegg og 
pumpestasjonar. Det vil også vere behov for vaktordning og nok ressursar for å sikre god og 
forsvarleg drift. Dette inneber at det kommunale avløpsnettet i Sula kommune og delar av 
den kommunale infrastrukturen i Ålesund kommune vil bli drifta av den nye juridiske 
eininga. Ein ny organisasjon vil også vere ansvarleg for å følgje opp dei myndigheitskrav som 
til ei kvar tid gjeld. Øvrige anlegg i Ålesund kommune, ytre del og indre del, ville då ikkje bli 
drifta av den nye organisasjonen. 

Når kommunestyra i Sula og Ålesund handsama organisasjonsform for Kongshaugen 
reinseanlegg i 2023 låg det føre eit kunnskapsgrunnlag i form av ein rapport, utarbeidd av 
konsulentselskapet Kinei (vedlagt). Rapporten konkluderte i korte trekk med at ei 
selskapsform for det nye felles avløpsreinseanlegget som IKS kunne vere hensiktsmessig. 

Kriteria som låg til grunn for Kinei si utgreiing og vurdering av den best egna organisering er 
beskrive i kap. 4 i rapporten, og seier at: 

 Organiseringa må oppfylle unntaksbestemmelsar i anskaffelsesforskrifta om offentleg 
samarbeid. 

 Organiseringa bør hensynta at samarbeidet inkluderer store investeringar og ansvar 
overfor myndigheitene som vil utgjere ein betydeleg del av sjølvkost på avløp i begge 
kommunar, noko som inneber ein stor gebyrvekst for abonnentane. 

 Val av organisering gir ulik grad av eigarstyring for deltakarkommunane i samarbeidet 



 Val av organisering må sikre at investeringane kan fullfinansierast ved låneopptak og 
til lavast mogeleg rente, tilsvarande kommunen sjølv 

 Val av organisering har betydning for vidare utvikling av regionalt samarbeid på VA-
området, herunder styrking av regionens attraktivitet mht. rekruttering av nødvendig 
kompetanse på dette samfunnskritiske området. 

 Avløpsrensesamarbeidet krev oppbygging av til dels ny kompetanse som ingen av 
kommunane eller eksisterande interkommunale selskap har i dag 

 
Kinei konkluderte også med at  dersom det ikkje vert etablert ei ny juridisk eining for 
organisering av samarbeidet bør ei av kommunane ta fullt ansvar for investeringar, 
eigarskap, tenesteproduksjon samt ansvar for at myndigheitskrav knytt til anlegget vert 
overheldt. Det bør då i tilfelle opprettast ei langsiktig tenestekontrakt der den selgande 
kommunen tildelast einerett til tenesteproduksjon frå kjøparkommunen. 

Kommunane har i dag ein tilsvarande avtale på vassforsyning, der Ålesund kommune er 
forplikta til å levere vatn til Sula kommune i minimum 20 år med opsjon på nye 20 år. 

Samarbeidsavtalane her er langsiktige og styrt etter sjølvkostprinsippet. Sjølvkostregelverket 
regulerer strengt korleis kommunane forvaltar dette tenesteområdet. Kommunane 
handsamar kvart år budsjett og økonomiplan og vedtek gebyr etter sjølvkostprinsippet. 
Denne styringsprosessen er viktig i begge kommunar, og bidreg til å sikre at drift og utvikling 
av den samfunnskritiske infrastrukturen vert ivarteke under politisk kontroll. I tillegg er 
kommunane forplikta til å følgje eit streng lovverk, og sterke nasjonale og internasjonale 
føringar. 
 
  

Vurderingar: 
Som grunnlag for denne saka ligg tidlegare vedtak i kommunestyra i Sula og Ålesund, om 
organisasjonsform for Kongshaugen reinseanlegg. Bakgrunnen for at saka no vert teken opp 
att, er grunna i ein pågåande prosess initiert av Statsforvaltaren, der kommunane vert 
oppmoda om å vurdere meir effektive former for interkommunalt samarbeid. Region 
Ålesund er i gang med dette arbeidet, og i sak F- 066/24 vedtok kommunen ein grunnavtale 
som skal danne utgangspunkt for ei samla gjennomgang av eksisterande 
samarbeidsmodellar. I tillegg skal ein vurdere nye samarbeidsområde. 

Bakgrunnen for desse initiativa er at dagens samarbeidsstruktur er fragmentert på ein måte 
som kan hindre effektiv administrativ og politisk styring. I lys av dette bør ein også vurdere 
dagens organisering innan VA-sektoren, med sikte på etablering av ei organisasjonsform som 
kan gi god administrativ og politisk styring. 

Ålesund kommune leverer vatn til Sula og Giske kommunar, og reservevatn til Ellingsøy 
vassverk. I tillegg kjøper Ålesund kommune vatn frå Brattvåg vassverk til den nordre delen av 
kommunen. Når det gjeld avløpsnett, har ein ikkje slikt interkommunalt samarbeid i 
regionen i pr. dag. Det er ikkje usannsynleg at ein i framtida kan sjå seg tent med å 
samarbeide tettare mellom kommunar og på regionnivå også for slik samfunnskritisk 
infrastruktur.  
 
Norsk Vann, som er den nasjonale interesseorganisasjonen for vatn, meiner at vatn- og 
avløpstenestene også i framtida skal vere ei kommunal oppgåve, men som kan løysast 
organisatorisk gjennom fleire aktuelle organisatoriske modellar. 

https://norskvann.no/


 
I Norge står i hovudsak kommunane og dei kommunalt eigde selskapa sjølv for drifta av 
vatn- og avløpstenestene, då denne er nært knytt saman med øvrige kommunale 
ansvarsområde som plan og bygg, miljøforvaltning, brannvern og beredskap. Særleg er drifta 
av vassverka sett på som viktig å gjennomføre i egen regi, då tenesta er kritisk for helse og 
tryggleiken til befolkninga. 

Norsk Vann viser til at stadig fleire kommunar ser behov for å etablere større 
kompetansemiljø på vass- og avlaupsområdet, for å sikre kvaliteten på tenestene, for å 
rekruttere kompetent personell og for å løyse utfordringane mest mogeleg 
kostnadseffektivt, og peikar på at slike samarbeid mellom kommunane kan skje gjennom 
interkommunale selskap, vertskommunesamarbeid og andre regionale løysingar. 

Kommunestyra sine vedtak i 2023 om at Kongshaugen reinseanlegg skulle organiserast som 
eit interkommunalt selskap (IKS), bygde på vurderingar i eit kunnskapsgrunnlag. Eit viktig 
argument for tilråding om oppretting av ny juridisk eining og val av IKS som driftsmodell, er 
her at denne styringsmodellen kan bidra til å sikre god eigarstyring. 

Kommunestyra i Ålesund og Sula er øvste politiske leiing i dei to kommunane. Sidan 
avløpssektoren i stor grad er styrt av sjølvkostregelverket, har kommunestyra kontroll på 
dette tenesteområdet gjennom sine vedtak om gebyr, vedtak om driftsbudsjett, 
økonomiplan og investeringsbudsjett. I tillegg styrast tenesteområdet gjennom øvrig 
planverk, som til dømes gjennom vedtak av hovudplanar og saneringsplanar for vatn og 
avløpsområdet. Gjennom slike planar vedtek politisk leiing utviklingsretning for desse 
tenesteområda. 

Eit anna argument i kunnskapsgrunnlaget frå behandlinga i 2023 var sikring av nok 
kompetanse og fordelar med tanke på rekruttering av nødvendig personell. 
Kunnskapsgrunnlaget tek ikkje føre seg eller drøftar slike konsekvensar for drift av øvrige 
avløpsanlegg og leidningsanlegg i kommunane, for dei geografiske områda ikkje er planlagt 
ført til Kongshaugen reinseanlegg. 

Vi ser at kommunane i dag allereie konkurrerer om arbeidskrafta med ein sterk 
konsulentbransje. I lys av dette faktum bør kommunane vurdere organisering, drift og 
utvikling av avløpsanlegget på Kongshaugen på ein slik måte at ein ikkje fragmenterer 
tenesteområda som heng naturleg saman, eller legg opp til ei organisering som 
vanskeleggjer samarbeid, effektiv oppgåveløysing til ein større kostnad for innbyggarane. 

Ein kan tenke seg ein situasjon der ein samla sett treng fleire tilsette for å yte same teneste 
både i Ålesund og Sula kommunar. Dette vil i seg sjølv bidra til ei auke i driftskostnadene, ein 
situasjon som ikkje kjem innbyggarane til gode. I tillegg vil ein etablere ei konkurrerande 
verksemd, i eit rekrutteringsområde og ein noko avgrensa marknad. 
 
  

Økonomiske / juridiske / andre driftsmessige og organisatoriske konsekvensar: 
Etablering og drift av eit IKS vil medføre kostnadar i tillegg til driftskostnadane til etablert 
driftsorganisasjon for VA-sektoren i begge kommunar. 

  

Konklusjon med grunngiving: 
Kommunedirektøren viser til vurderingane ovanfor og rår til at etablering av eige IKS for 



Kongshaugen reinseanlegg vert utsett i påvente av avklaring av om det er mulig å etablere ei 
meir framtidsretta, heilskapleg og formålstenleg organisering av VA-sektoren i 
Ålesundregionen. 

I perioden fram til slik avklaring ligg føre, kan Kongshaugen reinseanlegg driftast av Ålesund 
kommune basert på eigen samarbeids- og driftsavtale. Avtalen skal bidra til å sikre god 
administrativ og politisk styring frå begge kommunar, og det bør etablerast faste samarbeid 
på ordførar og kommunedirektørnivå for å sikre dette. 

Bakgrunnen for tilrådinga er m.a. at dagens samarbeidsstruktur innanfor vatn og 
avløpssektoren er fragmenterte, lite heilskapleg og kan vere til hinder for effektiv 
administrativ og politisk styring. 

  

  

Jon Steven Hasseldal 
kommunedirektør 

